
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

   ওরে রমণীর মন

কোথা বক্ষোমাঝে বসে’ করিস্ ক্রন্দন

মধ্যাহ্নে নির্জ্জননীড়ে প্রিয়বিরহিতা

কপােতীর প্রায়?—কি করেছ বল পিতা

বন্দীর বিচার?

   প্রাণদণ্ড হবে তা'র।







মালিনী





ক্ষমা কর। একান্ত এ প্রার্থনা আমার

তব পদে।

  রাজদ্রোহী, ক্ষমিব তাহারে

বৎসে?







সুপ্রিয়





  কে কার বিচার করে এ সংসারে

সে কি চেয়েছিল তব সসাগরা মহী

মহারাজ? সে জানিত তুমি ধর্ম্মদ্রোহী

তাই সে আসিতেছিল তােমার বিচার

করিতে আপন বলে। বেশি বল যার

